
5 нче класста татар теленнән ачык дәрес планы
Тема: “Сүз басымы”
Дидактик максат: татар телендә сүз басымы турында мәгълүмат бирү, сөйләмдә сүзләрне дөрес басым белән әйтә белергә өйрәтү;
Үстерелешле максат: укучыларның бәйләнешле сөйләм телен үстерү;
Тәрбияви максат: халык авыз иҗатына мәхәббәт тәрбияләү;
Материал: компьютер, проектор, аңлатмалы сүзлек, китап.
Дәрес барышы
1. Ориентлашу этабы.
– Хәерле көн!
2. Уку мәсьәләсен чишү этабы.
– Укучылар, күптән түгел генә телевидениедә ТУК каналы үз эшен башлап җибәрде. Бу – кыскартылма исем. Бу исемне таркатып карыйк әле. (Татарстан укучылар каналы)
– Әйе, дөрес. Шушы канал тулысы белән халык авыз иҗатына багышланган. Ә халык авыз иҗаты дип нәрсәгә әйтәбез?
Җавап: халык үзе иҗат иткән әсәрләр халык авыз иҗаты дип атала.
– Әйе, дөрес.
– Ә сезнеңчә, халык авыз иҗатына нәрсәләр керә?
Җавап: мәкальләр, табышмаклар, әкиятләр һ.б. керә.
ТУК каналында “Хәбәрләр”, “Яңалыклар” бүлеге эшләп килә. “Хәбәрләр” бүлеге түбәндәге биремнәрне тапшыра. 1 нче, 2 нче, 3 нче слайдларга кроссвордлар урнаштырылган.
1. Бирем: кроссвордларда яшерелгән мәкальне табыгыз, мәгънәсен аңлатып, кагыйдәне искә төшерегез.
Нәтиҗә: эшчән кеше үз бәхетен үзе таба (кагыйдә: сузыкларның калынлыкта –нечкәлектә ярашуы сингармонизм дип атала).

2. Бирем: мәкальне укы, мәгънәсен аңлат. “Г”, “ГЪ”, “К”, “КЪ” авазларына туры килгән нинди кагыйдәне беләсез?
Ыннаглыреа юа араш, еннәгнелүб реүб аарш
Нәтиҗә: кешеләр бердәмлектә көчле (кагыйдә: к һәм г – тел арты тартыклары хәрефләрен “къ” ,”гъ” дип уку өчен, бу авазлардан соң нечкә сузык килсә дә, ул аның калын парын белдергән хәреф белән бирелә)
3. Бирем: төшеп калган сузык авазларны куеп, мәкальне укыгыз.
Һ.н.р.л. .лм.с, һ.н.рс.з к.н к.рм.с
.йтк.н с.з - .тк.н .к
Нәтиҗә: һөнәрле кеше беркайчан да эшсез калмас (кагыйдә: о, ө хәрефләре һәрвакыт беренче иҗектә генә языла )
Ә хәзер укучылар, мәкальләргә яңадан әйләнеп кайтыйк әле.
– Без нәрсә эшләргә тиеш идек?
– Кагыйдәләрне искә төшерергә, төшеп калган хәрефләрне язарга, нәтиҗә ясарга тиеш идек.
– Дөрес.
– Ә ничек эшләдек?
Беренче төркем эшләгән эшләренә нәтиҗә ясый һәм үз төркеменә нинди йолдызчык яулый? Ни өчен?
Икенче этапта “Яңалыклар” бүлеге түбәндәге биремнәрне алып килгән.
1 нче карточка: “Уенлы сүзлек” дип атала.
Бирем: төшеп калдырылган сүзләрне язарга, кагыйдәләрне искә төшерергә.
“Һ” һәм “Х” хәрефләре кергән сүзләр
Ми.ербан зи.енле

.аҗи гөна.
Нәтиҗә: Х – кече тел тартыгы, Һ – йоткылык тартыгы. Дөрес әйтелешен истә тотарга кирәк.
3 нче карточка
Бирем: төшеп калдырылган сүзләрне язарга, кагыйдәләрне искә төшерергә.
“н” , “ң” хәрефләре кергән сүзләр
Каза. Кө.чыгыш
Кө.батыш тә.кә
Я.гыр у.биш
Туга.кай мә.ге
Тә.әфес ә.кәй
Нәтиҗә: н, ң тартыклары – борын тартыклары, яңгырау, йомык.
Сорау: укучылар, сез әйткән сүзләрдә бөтен иҗек бертөсле әйтелдеме?
Җавап: юк, соңгы иҗек аерым басым белән әйтелде.
Әйе, бүгенге темабыз – ул сүз басымы дип атала. Ә басым ни өчен кирәк?
Укытучы: бу сорауга җавапны реклама аша бирербез. Барыбыз да такта алдына чыгып басабыз. Сүз басымын рекламалыйбыз. Аның турында мәгълүмат бирергә һәм аны мактарга кирәк.
Мәсәлән: күп иҗекле сүзләрдә бер иҗек башкалардан көчлерәк әйтелә. 
Бу күренеш басым дип атала. Басымны яратыгыз! (Дөрес кулланыгыз, дөрес куя белегез, кирәклеген аңлагыз. Басым – ул бик кирәк әйбер. Сүздәге басым – организмдагы аксым. Басым, гомер буе безнең белән бул! Басым, син булмасаң, сүзләр аксый)
Укытучы: дөрес, матур реклама биргән укучы басым сүзенә чыгып, ручкасы белән басым куя. Реклама озак бармый, дәресне дәвам итәбез.
2 нче карточка.
Бирем: Һәр команданың капитаннарына сораулар бирелә. 
1 нче төркем сораулары
1. Татар алфавитында ничә хәреф бар?
2. Авазларны без ...
3. Татар алфавитында сузык аваз белдерә торган ничә хәреф бар?
4. Калын сузыкларны әйтегез.
5. Парлы яңгырау тартыкларны белесезме?
Икенче төркем сораулары
1. Алфавит нәрсә ул? 
2. Тартыклар ...
3. Ике авазга ия булып йөрүче хәрефләр: ...
4. Аваз белдерми торган хәрефләр: ...
5. Сингармонизм законы.
Укытучы: укучылар, нинди нәтиҗә ясап була?
(1т) Сузык авазларны, тартык авазларны искә төшердек.
(2) Аваз белдерми торган хәрефләрне искә төшердек, ике авазга ия булып йөрүче хәрефләр белән очраштык.
Укытучы: сез үзегезгә нинди билгеләр куяр идегез?
3 нче карточка.
Укытучы: укучылар, “Басым” дигән темага әкият язарбыз. Әкиятегездә басым, иҗек, җөмлә сүзләре керсен.
Борын-борын заманда яшәгән ди, булган ди Басым. Бервакытны аңа “синең халыкка файдаң юк, кит”, – дигәннәр. Шуннан сүзләрнең мәгънәләре үзгәрә башлаган. Халык аны шунда ук үзенә чакырып алган. “Бер-беребезнең нәрсә әйткәнен дә аңламыйбыз. Басым, тизрәк үз илеңә кайт! Кешеләргә ярдәм ит”, – дип ялвара башлаганнар. Басым үз дөньясына кайтып, игелекле эшләр эшләгән.
Укытучы: ә сез үзегез нинди игелекле эшләр эшлисез? 
3. Рефлексия, бәя этабы.
Укытучы: дәреслектәге күнегүне карыйк әле (107 нче күнегү, 57 нче бит)
Гомуми нәтиҗә: бүген дәрестә нәрсәләр эшләдек, ничек эшләдек? (кагыйдәләргә нигезләнеп, уй-фикер йөрттек)
4. Билгеләр кую, өйгә эш бирү. 
